
Pouzdana nauka o sigurnoj hrani 

 

Obrazloženje kampanje 

Sektor svinja 

Evropska Unija je najveći izvoznik svinjetine i svinjskih proizvoda na svijetu sa godišnjim 

izvozom od skoro četiri miliona tona, što je jedna od najvažnijih ekonomskih aktivnosti u 

sektoru poljoprivrede. Uzgoj svinja generiše 8,5% ukupne proizvodnje poljoprivrednog 

sektora u EU. Globalna potražnja za svinjetinom raste, što bi moglo dovesti do povećane 

proizvodnje u Evropi. 

Međutim, farme svinja suočene su sa ozbiljnom prijetnjom koja bi mogla dovesti do 

značajne ekonomske štete na nacionalnom nivou, ali i širom Evrope: afrička svinjska 

kuga. 

Šta je afrička svinjska kuga? 

Afrička svinjska kuga (ASK) je visoko otporna bolest koja pogađa domaće i divlje svinje. 

Ovaj virus je bezopasan za ljude, ali je uzrokovao značajne ekonomske poremećaje u 

mnogim zemljama. Kina se, na primjer, sučava sa velikim poteškoćama u svom 

poljoprivrednom sektoru zbog nekoliko epidemija afričke svinjske kuge u zemlji. Može 

potrajati nekoliko godina dok se bolest iskorijeni. 

Trenutno ne postoje vakcine protiv ASK-e, pa izbijanje zaraze može dovesti do pokolja 

velikog broja svinja koje se drže na farmama koje su na pogođenom području.  

Broj epidemija ASK-e tokom godina se povećavao, a u vrijeme pisanja o bolesti, ona je 

još uvijek prisutna u 13 evropskih zemalja: Belgiji, Bugarskoj, Estoniji, Grčkoj, 

Mađarskoj, Letoniji, Litvaniji, Moldaviji, Poljskoj, Rumuniji, Srbiji, Slovačkoj i Ukrajini.  

Područja zahvaćena ASK-om trpe značajne finansijske gubitke zbog ograničenja izvoza 

mesa, a lokalne šumske aktivnosti mogu biti pogođene uslijed smanjenja broja divljih 

svinja zbog virusa. 

Prepoznajte, spriječite, prijavite 

Budući da epidemija ASK može imati razarajuće efekte, otkrivanje, prevencija i prijava 

su ključni za suzbijanje ove smrtonosne bolesti.  

Ova kampanja ima za cilj da podigne svijest i pruži opšte razumijevanje ASK-e koje 

mogu dijeliti nacionalne, regionalne i lokalne veterinarske organizacije, kao i turističke 

zajednice sa poljoprivrednicima, lovcima i širom javnošću.  

Ovaj materijal sadrži: nacionalni činjenički list, dva infografika i četiri već pripremljena 

posta za društvene medije koji se mogu koristiti za informisanje o simptomima ASK-e, 

sigurnosnim mjerama koje treba usvojiti i kome se obratiti u vezi sumnjivih slučajeva.  

Kampanja, koju je pokrenula Evropska agencija za bezbjednost hrane, za cilj ima da 

podrži susjedne zemlje u zahvaćenim regijama i da radi na iskorjenjivanju afričke 

svinjske kuge u Evropi. 

Za više informacija: 

- Evropska agencija za bezbjednost hrane: https://www.efsa.europa.eu/  

